
УСАИД обезбедува грантови за македонските компании од агробизнисот 

На 3-ти јули АгБиз Програмата на УСАИД организираше свечено потпишување на договори за доделување на  грантови кои иницираат проекти за развој на извозот на македонските фирми кои работат во различни сектори како што е виното, свежиот зеленчук, преработен зеленчук и диворастечки производи.  Пристутни на свеченоста беа представници од УСАИД, Министерство за земјоделство, шумарство и водостопанство, Министерството за Економија, и предстваници од консултантските компании од Македонија кои помогнаа во проценување на проектите поднесени од апликантите. 
”Помагањето на индивидуалните фирми од агробизнисот да ја зголемат нивната конкуретност и продуктивност е важен начин за отворање на нови пазари, зголемување на уделот во пазарот и отворањето на нови работни места за Македонските граѓани”; кажа Директорот на Мисијата на УСАИД во Македонија Патриша Рејдер. 

Програмата АгБиз oбезбедува повеќе видови поддршка за фирмите кои на свеченоста потпишаа договори за имплементација напроекти .  Овие проекти ќе ја зголемат  извозната конкурентонст на фирмите  преку тренинг, маркетинг активности, техничка поддршка, проширување на капацитетите  на  објектите како и набака на современа опрема. Повеќето од проектите ги поддржуваат фирмите да работат со производи со додадена вредност, да го  развиваат или прошируваат  уделот  во новите извозни  пазари, да ги прошируваат  своите преработувачки  капацитети, како и капацитетите за пакување и да ја зголемуваат нивната продуктивност.   
Компаниите кои потпишаа договори за доделување на грантови со АгБиз програмата на УСАИД за проекти кои ќе ја подобрат нивната нивната  конкуретност и деловeн развој se: “Баџо”, “Ларс”, “Випро”, “Агрос 2004”, “Коколански”, “Бонум плус”, “Авто Риа”, “Дентина” и “Попова Кула”. За реализација на проектите кои се однесуваат на извозот a ќе бидат имплементирани од страна на овие компании, ќе биде потребна вкупна инвестиција од преку 3.2 милиони американски долари. Се очекува да резултираат во зголемување на извозот за преку 28 милиони американски долари до крај на 2010 година. Наскоро  АгБиз програмата на УСАИД предвидува да потпише уште неколку грантови за проекти  за деловен развој наменети за зголемување на извозот. За повеќе информации посетете ја веб страната www.agbiz.com.mk.
ЗАБЕЛЕШКА ЗА УРЕДНИЦИТЕ:    

Американскиот народ, преку УСАИД, има инвестирано околу 500 милиони американски долари во Македонија од 1993 година. УСАИД имплементира проекти со кои се зголемуваат инвестиците, се отвараат работни места, се намалува корупција и се подобрува квалитетот на образованието во Македонија. Со овие иницијативи Македонија се поддржува во транзицијата кон стабилна демократија и нејзино спешно интегрирање во Еврпската Унија. УСАИД обезбедува економска и хуманитарна помош во повеќе од 100 земји. За повеќе информации посетете ја веб страната http://macedonia.usaid.gov.

